
Билік 
ұғымы



Саясаттануда билік туралы, биліктің пайда болуымен 
байланысты қоғамдық қатынастар туралы, биліктің негізі, 
шығу көзі, қызмет етуі мен зандылығы орталық мəселелер 
болып табылады. Негізгі мəні ғылым ретіндегі саясаттану 
болып табылатын саяси мəдениетті биліктің қалыптасуы 
жəне қызмет етуінің мəдениеті деп есептеуге болады. Билік 
туралы мəселені қарастырғанда, ең бастысы оның негізінде 

жатқан қатынастардың əмбебаптық сипатын ескере 
кеткеніміз жөн. Əлемде үстемдік құрып тұрған жалпыға 

бірдей өзара тəуелділік элементтері — тəуелділік, үстемдік 
жəне бағынушылық осы қатынастардың өзегі болып 
табылады. Өзара тəуелділік табиғатта əмбебаптық 

сипатка ие жəне онда белгілі бір иерархияны 
қалыптастырады. Бұл жағдайда біз күн жүйесіндегі 
планеталардың оның орталық элементі — Күнге 
тəуелділігіне назар аудара отырып, мəселен Жер 

планетасына жəне ондағы өмірге Күннің билігі туралы айта 
аламыз.



Т.Джефферсон 
айткандай, бір 
адамдар — 

арқасында ерімен, 
ал басқалары — аяқ 
киімдеріндегі өкше 

темірлерімен 
туылмаңды. Бірақ 
осылай болса да, 
біреулер билік 
құрады, ал 

басқалары осы 
билікті мойындайды 
жəне оған мүлтіксіз 

бағынады.



Билік — билік құру объектісін басқарудағы ерекше іс- 
əрекеттерді жүзеге асыратын субъект. Себебі, биліктің 
əсері қоғамның барлық құрылымдық элементтеріңде 
бойлай отырып, соларда жүзеге асатындықтан, билік 

қоғамдық өмірдегі өз көрінісінің көптүрлілігімен 
сипатталынады.

Бұл:
еріктің, бастаманың, жігердің көрінуі, субъект-
субъектілік қатынастардың белсенді элементі;
мақсатты жасақтау, бағыныштылардың тіршілік
əрекеттерінің мəнді аспектілерін бағдарламалау;
шешімдер қабылдау, оларды жүзеге асыру тетіктерін анықтау;
 жеке мүдделерді түйістіру мен ескеру;
жалпы мүдделердің жеке мүдделерден басымдығын
мойындау жəне осы басымдықтарды қамтамасыз ету үшін биліктік ықпал 
ету нормалары мен құралдарын қолдану;
биліктік ықпал етудің əлеуметтік мəнін мойындаумен
байланысты билік субъектісінің ерекше психикалық жағдайы жəне т.б



 Саяси білімдер жүйесінде билік ұғымын анықтаудың 
төмендегідей эр түрлі тəсілдері бар

Инструменталдық

Құрылымдық-функционалдық

Функционалдық.

Құрылымдық-
функционалдық



Телеологиялық (гр.сөзі teleos — мақсат + logos -түсінік,ілім). 
Телеологиялық тəсіл кез келген құбылыс, процесс өзінің негізі, 
қозғалтқыш күші ретінде алдын ала белгіленген мақсатты 
ұстанатынын мойындауды білдіреді. Сондықтан адамдар 

қауымдастығына бірқалыпты, реттелген даму мен 
тұтастықты .сақтау мақсат болып табылатындықтан, 
биліктің қалыптасуы мен қызмет атқаруы осыңан келіп 

шығады-мыс. Мұндай тəсіл биліктің қажеттілігінің қандай да бір 
анық аспектісін дəйектегенімен, оның қалыптасуы мен қызмет 
етуінің жолдары туралы нақты сұраққа жауап бере алмайды. 

Маңызды элементі билік болып табылатын барлық əлеуметтік 
процесті тек нəтижеге, мақсатқа телу оның мағынасын жəне 
ондағы билік рөлінің мəнін түсінуді тым жұтандатып жібереді. 
Адамгершілікке жат мағынаға ие "Мақсатқа жетуде кез келген 

өрекетті қолдануға болады" деген белгілі формула өзінің 
əдістемелік негізі ретінде билікті түсінудің осындай тəсілін 

ұстанады



Инструменталдық. Ол билікті түпкілікті өлеуметтік 
проблемаларды шешетін құрал, аспап ретінде қарастырады. 
Бұл тəсіл билік құралдарын қолдану қажеттілігін аша отырып, 
олардың əлеуметтік процестегі мəнін анықтайды. Ол биліктік 

ықпалдың шынайы актілерін, биліктің ұйымдастыру 
құрылымдарының сəйкестігін, олардың өкілеттіктерін, 
түпкілікті əлеуметтік проблемаларды шешу үшін олар 

қолданатын əдістер мен құралдарды бағалауға, сараптауға 
мүмкіндік береді. Бірақ инструменталдық тəсілдің негізінде 

билік əрекетінің тиімділігін анықтау əдістемесін жасау мүмкін 
болғанымен, оның биліктік іс-əрекеттің -гуманистік 

аспектілерін толықтай бейнелей алмайтындығын ескеру 
қажет. Биліктің аса тиімді əлеуметтік құрал екені сөзсіз. Ол 

үстемдік етуші əлеуметтік күштердің мүдделерін іске асыруға 
пайдаланатын сословиелік, таптық, этникалық жəне басқа да 

құрал болуы мүмкін. Сондықтан биліктің 
инструменталдылығы оның əлеуметтік маңызын бар 

мазмұнымен аша алмайды деп айтуға болады



Функционалдық. Əлеуметтік құбылыстарды, оның ішінде 
билікті де зерттеудің де бірден-бір іргелі тəсілі, өйткені, 
тек функцияларда ғана мейлінше толық формада биліктің 

мəні, əлеуметтік ыкдалы мен маңыздылығы, оның іс-
əрекетінің өзгешелігі көрініс табады. Билік құру адамдар 
қауымдастығының тұрақтылығын, олардың мүдделерінің 
түйісуі мен дамуының мақсаттылығын қамтамасыз ететін 

маңызды өлеуметтік функция болып табылатындығы 
сөзсіз. Функционалдық тəсіл билік пен саясаттың ажырамас 
бірлігінен туындайды. Билік функциялары, ең алдымен саяси 
тұрғыда болады. Яғни, билік формасының қажеттілігін, 
билік субъектісінің билік құруға құқығын, билікті жүзеге 

асыруда белгілі бір ұйымдасқан құрылымдарды, күштерді, 
құралдарды жөне əдістерді пайдалану заңдылығы мен 

қажеттілігін негіздейтін саяси идеология жасақталынады.



Құрылымдық-функционалдық тəсіл. Бұл тəсіл адамдар 
қауымдастығының билеуші жəне бағынышты болып екі 

құрылымдық элементке бөлінуімен жəне олардың бір-біріне 
функционалдық тəуелділігін анықтаумен байланысты. Осы 

тəсіл билік пен оған бағынушылардың өзара қарым-қатынасын 
субъект-субъектілік қатынастар ретінде қарастыру арқылы 
оларға қойылатын əлеуметтік талаптар жүйесін анықтауға 

мүмкіндік береді. Функционалдық жəне құрылымдық-
функционалдық төсілдер билік пен саясаттың жалпы 

теориясын жасақтау үшін, билік пен саясаттың адамдар 
кдуымдастығындағы орны мен мəнін анықтау үшін құнды. Бірақ 
билікті қолдану іс-əрекетін, билік құрудың əлеуметтік-саяси 

тəжірибесін, оның ситуативтік жəне субъективтік 
аспектілерін анықтау мен бағалаудың нақты процесін сараптау 

үшін бұл тəсілдер жеткіліксіз.



Билікті еріктің, жігердің көрінуі ретінде түсіну. Бұл тəсілде 
биліктік ықпал етудің мақсаттылығы мен қарқындылығына 

ерекше назар аударылады, əлеуметтік дамудың нақты процесі 
билік құрушының субъективтік еркінің, жігерінің іске асуының 
нəтижесі ретінде қарастырылады, жəне субъект субъектілік 
катынастардың объективтік негіздері еленбеуі де мүмкін. 

Методологиялық тұрғыдан алғанда бұл тəсіл волюнтаризмге, 
субъективизмге, авантюризмге ұрындырады. Билік 

қаншалықты күшті əрі агрессивті болғанымен, дүниеде 
барлығы дерлік билікке бағына бермеуі мүмкін.


